
GOUVÈNÈ CUOMO ANONSE ACHÈVMAN PWOJÈ ENÈJI EFIKAS NAN TÈMINAL 

GRAND CENTRAL  
 

$25 milyon nan modènizasyon konstitye pi gwo pwojè enèji efikas nan istwa MTA 
 
Gouvènè Andrew M. Cuomo jodia te anonse, nan kad Semèn Latè a, achèvman pi gwo 
pwojè enèji efikas Metropolitan Transportation Authority, sa ki pral ekonomize $2.5 
milyon nan depans enèji anyèl nan Tèminal Grand Central.  
 
“Li enpòtan pou nou jwe patisyon pa nou pou kenbe planèt la, e sa kòmanse avèk 
sistèm transpò nou an pou l pi pwòp ke posib,” Gouvènè Cuomo te deklare. “Pwojè 
Ekonomize Enèji, tankou sa ki fini nan Tèminal Grand Central, gen yon enpak enpòtan 
nan redwi enprent kabòn nou an kidonk pwochen jenerasyon yo ka pwofite de yon 
demen ki pi vèt.” 
 
Amelyorasyon sa yo pral redwi emisyon gaz danjere greenhouse pa plis pase 11,200 
tòn pa ane—ekivalan pou retire apeprè 2,140 machin sou wout la. Plis pase 750,000 
moun ki pase nan Grand Central chak jou pral benefisye de bon jan kalite lè ki amelyore 
ak pi bon kontwòl klima. 
 
Pwojè $25 milyon an se rezilta yon patenarya ant New York Power Authority ak MTA e 
li te reyalize anba pwogram BuildSmart NY Gouvènè Cuomo yon inisyativ nan tout eta 
pou ogmante efikasite enèji nan bilding piblik yo. Li konsistans avèk plan Vizyon Refòm 
Enèji Gouvènè a, sa ki stimile inovasyon enèji pwòp ki pwoteje anviwonman ak ranfòse 
ekonomi Eta. 
 
Pwojè a, ki te kòmanse nan 2012, gen ladan yon varyete mezi pou ekonomize enèji, 
tankou enstalasyon tour refwadisman, kontwole tanperati ak konpresyon lè ak sistèm 
distribisyon vapè, mizajou tretman lè, ak nouvo refwadisè pou amelyore sistèm 
refwadisman orijinal tèminal la. Pwojè a te aplike tou sou-kontè pou bay yon pi bon 
konpreyansyon sou itilizasyon enèji nan tout etablisman an. 
 
Gil C. Quiniones, Prezidan ak Ofisye Egzekitif Anchèf NYPA, te deklare, “Nan kad 
BuildSmart NY, Power Authority ap konplete pwojè enèji efikas tankou sa a toupatou 
nan eta chak mwa, men li sètènman adapte ke nou kapab montre achèvman yon gwo 
inisyativ nan yon bilding anblematik tankou sa a pandan yon semèn anviwonman 

enpòtan tankou sa.” 
 
Thomas F. Prendergast, Prezidan MTA, te deklare, “Angajman sa a se pi gwo pwojè 
enèji efikas nan istwa MTA e li pral rekòlte avantaj pou deseni kap vini yo —yo tout pa 
gen depans pou fè davans a Metro-North e yap ranbouse depans an kapital yo bay 
NYPA avèk lajan ki te ekonomize nan redwi konsomasyon enèji.” 
 
Metro-North, se dezyèm pi gwo tren vwayaj peyi a, se chemendefè MTA ki opere Grand 
Central. 
 
New York Power Authority aktivman ap fè patenarya avèk MTA pou amelyore enèji 
efikas nan etablisman li yo e lap avanse avèk plizyè pwojè ki, lè yo fini pral ekonomize 
plis pase 31,000 megawatt èdtan elektrisite ak 64,900 galon gaz pa ane epi elimine 
preske 20,000 tòn emisyon gaz greenhouse chak ane. (Yon megawatt pa èdtan egal a 
kantite elektrisite ke apeprè 330 kay itilize pandan inèdtan.) 
 
New York Power Authority ak MTA te fè patenarya pou konplete 133 pwojè enèji pwòp 
ak efikas, ekonomize 145,000 megawatt èdtan elektrisite ak 267,700 galon gaz pa ane, 
pandan lap redwi emisyon gaz kabonik nan apeprè 92,400 tòn chak ane. 
 
BuildSmart NY mande pou yon ogmantasyon nan enèji efikas nan bilding gouvènman 
eta pa 20 pousan nan 2020. Inisyativ nan tout eta pral ekonomize plizyè milyon dola 
nan lajan kontribyab yo epi kreye plizyè milye travay pandan lap redwi esansyèlman 
emisyon gaz greenhouse. 
 
Anba Plan pou Refòme Vizyon Enèji a, New York se novatè yon nouvo apwòch nan tout 
eta kap bay kliyan yo pi gwo opòtinite pou ekonomize enèji, jenerasyon elektrisite lokal, 
ak amelyore fyabilite. Noouyòkè yo pral benefisye de aksè a yon enfrastrikti enèji ki pi 
bon mache, pwòp, ansekirite ki kreye travay epi bay devlopman ekonomik toupatou nan 
Eta.  

 
### 

 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


